
遊茅山

作者：鍾惺　明

本作品收錄於《鍾惺集》

山以人得名，去來關隆替。

犯雨訪句曲，諒亦有冥契。

依夕忽如朝，輿步踏殘霽。

天寒百靈肅，山空眾響厲。

嶺上自白雲，真人已天際。

始悟洞壑跡，祗是真仙蛻。

按圖窮物隱，歲晚冰霜閉。

此明朝作品在全世界都属于公有领域，因为作者逝世已经超过100年，且作品于1931年1

月1日之前出版。

